
Abstract. The article provides a scientific analysis of the state of the spread of fake 
information in the media space of Kazakhstan, the factors affecting this, and the impact 
of fake information on society. In addition, based on the data of scientists, methods of 
creating fake news are determined and argued, the classification of which depends on 
the status of the data, its meaning and impact on the audience on specific examples. 
It also covers the mechanisms for the dissemination of fake news, the viral nature of 
information, and therefore communication issues. The amount of fake information is 
constantly increasing. The reason for this lies in who is distributing it and in the main 
concerns of their authors and consumers.

Аннотация. Мақалада Қазақстан медиакеңістігіндегі фейк ақпараттың таралу 
жағдайы, оған ықпал етіп отырған факторлар мен фейктің қоғамға әсеріне ғылыми 
сараптама жасалады. Сонымен қоса, ғалымдар деректеріне сүйене отырып, 
фейк жаңалықтардың жасалу жолдары, ондағы деректердің расталу жағдайына, 
мағынасына және аудиторияға әсер етуіне байланысты жіктелісі анықталып, 
нақты мысалдар негізінде ой қорытылады. Сондай-ақ фейк жаңалықтарды тарату 
тетіктері, ақпараттың вирустық сипаты, сол арқылы ақпараттық байланыс орнату 
мәселелері де қамтылады. Күн сайын фейк ақпараттар көбейіп келеді. Оған не 
себеп, оны таратушылар кімдер және олардың авторлары мен тұтынушыларына 
қойылатын негізгі міндеттер де мақаланың негізгі өзегі болып табылады. 

Түйін сөздер: фейк, блогер, мессенджер, вирус, кибергигиена, пандемия, 
репост, механизм

Аннотация. В статье дается научный анализ состояния распространения 
фейковой информации в медиапространстве Казахстана, факторов, влияющих 
на это, и влияния фейка на общество. Кроме того, на основе данных ученых 
определяются и аргументируются способы создания фейковых новостей, 
классификация которых зависит от статуса данных, их значения и воздействия 
на аудиторию на конкретных примерах. Он также охватывает механизмы 
распространения фейковых новостей, вирусный характер информации и, 
следовательно, вопросы информационного взаимодействия. Фейковая информация 
увеличивается с каждым днем. Причина этого в том, кто его распространяет, и в 
основных задачах их авторов и потребителей.

Ключевые слова: фейк, блогер, мессенджер, вирус, кибергигиена, пандемия, 
репост, механизм

Кіріспе
Деректерге сүйенсек, дүние жүзі бойынша 4,66 млрд адам Интернетті қолданса, 

4,2 млрд жан әлеуметтік желіні пайдаланады. Ал мобильді құрлығыларды 
қолданатындар саны 5,22 млрд (әлем тұрғындарының 66,6 %-ы) (Акименко және 
т.б., 2021: 45–46).

Мамандар сөзіне жүгінсек, Қазақстанда пандемия кезінде интернет 
қолданушылар саны артқан. 2021 жылдың қаңтар айында олардың саны 15,47 
млн-ға жеткен. Ал аудитория ақпаратты ресми сайттардан қарағанда әлеуметтік 
желілер мен мессенджерлерден алуға басымдық танытқан. Осылайша өткен 
жылы елдегі әлеуметтік желіні қолданушылардың үлесі 63,5 % -ға жеткен (https://
www.web-canape.ru/business/vsyastatistika-interneta-i-socsetej-na-2021-god-cifry-i-
trendy-v-mirei-v-rossii). 

Соңғы бес жылда мессенджерлер саны екі есеге көбейіпті. Profit.kz сайтының 
ақпараттарына сүйенсек, Қазақстанда ең танымал мессенджер – WhatsApp. Мұны 
әлемнің 109 елі, Facebook-ты 49, ал Viber-ді 15 ел қолданып отыр (Жусупова, 
2020).

Ақпаратқа деген сұраныстың жоғары екендігін ешкім жоққа шығара алмайды. 
Қазіргі таңда оның рөлі мен маңызы бұрын-соңды болмағандай күннен-күнге 
артып келеді. Ақпаратқа деген сұраныс оның қандай медиадан, қандай түрмен 
тарағанына ғана емес, оның мән-мағынасына, міндетіне де әсер етеді. Интернеттің 
дамуы ақпаратты өңдеу және оның таралу жолдары мен үрдісін жеңілдетіп қана 
қоймай, оны қабылдау мүмкіндіктерін де кеңейтті. Ал ақпарат ― медиаөнім 
ретінде абстрактілі ұғымға айналды. Өйткені оны әртүрлі мақсатқа қолдану 
жағдайы басымдылыққа ие  болып кетті. Осылайша медиакеңістікте жалған, фейк 
және ойдан құрастырылған ақпараттар пайда болды. Мұндай ақпараттар аудитория 
санасына кері әсерін тигізіп, адамдар арасындағы қарым-қатынасты, қоғамда 
қабылданған заңдар мен ережелердің, адами құндылықтар мен дәстүрлердің 
бұзылуына әкеп соғуда. Жалған ақпараттың тез тарауының екінші себебі ― 
ақпарат құралдары арасындағы контентті бірінші болып жариялаудан туындайтын 
бәсекелестік. Қазір интернет-ресурстар үшін маңызды фактор ― олардың 
бетіндегі трафик көлемі. Материалды бірінші болып жарияласаң, сені көретін де, 
оқитын да адам қатары көп. Сонымен қоса ақпараттың сілтемесі арқылы таралуы 
жылдамдайды. Сол себепті бүгінде редакторлар үшін шынайылық пен сенімділік 
факторларынан гөрі трафик маңызды болып тұр. 

Зерттеушілдердің пайымдауынша, «жалған деректердің бәрін «фейк 
жаңалыққа» жатқызуға болмайды». Фейктерді түріне, мақсатына және таралу 
әдістеріне қарай ғалымдар бірнеше топқа бөліп қарастырады. Олардың бәрінің 
басты мақсаты біреу ― ол аудиторияны адастыру.

Міне, осылайша ақпарт көздері мен ақпарат ағымдары көлемінің ұлғаюы 
сенімсіз медиаөнімнің көбеюіне әкеп отыр. Бұл біздерді медиаөнімді ой елегінен 
өткізіп, дұрыс-бұрысын анықтауға жетелеуде. Ресей ғалымы Н.Красовскаяның 
пікіріне сүйенсек, «постправда ― это состояние современного цифрового 

общества, в котором факты имеют меньшую ценность, чем вызываемые ими 
эмоции и реакции людей, общества» (https://24.kz/kz/zha-aly-tar/o-am/item/526128-
zhal-an-a-parat-tarat-an-43-sheteldik-akkaunt-belgili-boldy-iim). Яғни, мұндай 
ақпаратта эмоциялар, бағалаулар, реакциялар, жеке пікірлер бастапқы орынға 
шығады да, шынайы деректер мен дәйектер келесі сатыға түсіп қалады. 

Фейк ақпарат ― аудитория назарын аудару үшін әдейі ойдан шығарылады 
немесе кикілжің тудыру үшін жазылады. Фактілерді анықтауға, тексеруге 
мүмкіндік болып тұрса да мұндай өнімдерде оны пайдаланбайды. Жалған, яғни 
ойдан шығарылған жаңалықтар да ақпараттық өнім болып саналады. Олардың 
ерекшелігі онда ақиқаттың мүлде болмауы немесе ішінара алынып тасталуы. 
Бүгінгі таңда фейк ақпараттың таралуы, олардың  авторлары, аудиторияның қалай 
қабылдауы, реакциясы және оның қоғамға әсері мен зияны туралы түрлі ғылыми 
зерттеулер жарияланып жүр. Соларды саралау барысында түйгенім, мұндай 
ақпараттармен күресуге болады, бірақ толығымен жойып жіберу мүмкін емес.

Collins Dictionary сөздігінде фейк ақпаратқа былай деп анықтама береді: «ложная, 
зачастую сенсационная информация, распространяемая под видом новостей». Ал 
ғалым Н. Муратова «Фейковые новости ― это активная медиаформа, с которой 
может столкнуться любой житель планеты вне зависимости от континента и 
страны проживания» деген пікір білдіреді (https://profit.kz/news/31265/WhatsApp-
samij-populyarnij-messendzher-v-Kazahstane, 14). Қарап отырсақ, кей кездері ресми 
сайттардың өздері дәйектерден гөрі болжам, пікірлерді, бұрмаланған фактілерді 
беріп жатады. Мұндағы мақсат оқырман назарын маңызды ақпаратқа аудару 
болып табылады.  

Тәжірибеге сүйенсек, фейк ақпараттың негізгі мақсаты ― арандатушылық 
деректер арқылы көпшілікті елең еткізу. Егер аудитория оған назар аударып, күн 
тәртібінен түспейтін мәселеге айналып, түрлі қоғамдық пікір туғызуға ықпал 
етсе, фейк ақпараттың міндетінің орындалғаны. 

Жалған немесе маниауляциялы бағыттағы ақпараттарды тек әлеуметтік желілер 
ғана емес, ресми ақпарат құралдары да таратып отыр. Фейк жаңалықтар әсіресе 
ақпараттық порталдарда тіптен дендеп барады. Оқырман ақпаратты сараптап, 
анық-қанығына жетуге ниет те білдірмейтін болды. Олар ақпаратты автоматты 
түрде қабылдап, сеніп, керісінше оның жылдам таралуына себепкер болып отыр. 
ҚР ақпарат және қоғамдық даму министрлігінің өкілі      М.Комиссаровтың 
пікірінш соңғы жылдары БАҚ ақпарат тарататын арнадан пікір алмасу құралына 
айналып бара жатқандығын айтады. Әлеуметтік желілерде кәсіби журналистердің 
емес, блогерлердің ықпалы үстем болып барады. Заманауи ақпарат құралдары 
тексерілмеген немесе өсек-аяңнан тұратын ақпарат көзіне айналуда. Бұл қоғамда 
түрлі жағдайлардың туындауына, кейбір саяси, әлеуметтік мәселелердің одан әрі 
ушығуына ықпал етіп жатқанын жоққа шығаруға болмайды.  Елдегі осы жағдайды 
алдын алу мақсатында, сонымен бірге ақпараттық қауіпсіздік мәселесін қамту 
үшін арнайы ресурстар іске қосылды. Олар: 

1. factcheck.kz ― Сорос-Қазақстан қоры Халықаралық журналистика
орталығының қолдауымен (2016) жүзеге асырылды; 

2. stopfake.kz ― ҚР Ақпарат және қоғамдық даму министрлігінің қолдауымен
(16 шілде, 2020) ашылды.

Factcheck.kz сайтының журналисі Думан Терлікбаевтың пікірінше, адамдардың 
мұндай ақпаратқа сенуі формальды логиканың бұзылуынан. «Шектеулі адамдар 
білетін ақпаратты мен де біліп отырмын. Бір-біріне келмейтін, ұқсамайтын 
дүниелерді салыстыру, ұқсату. Бір сөзбен айтқанда жалпы логикаға келмейтін 
жайттарға мән беру. Мұны когнитивті бұрмалау деп атайды. Яғни, адамның бір 
жағдайды рационалды, саналы түрде бағамдай алмауы» (https://medium.com/@
erikfabian/fakenewsvaccination5d4d93cfe).

Медиамамандардың айтуынша, фейк жаңалықтардың авторлары ― жеке 
адамдар. Мұны олар өз не болмаса кейбір тұлғалардың мүдделеріне сай 
жұмыс істейтін топтың әрекеті үшін істеуі мүмкін. Фейк жеке, саяси және 
экономикалық мақсаттарды көздейді. Мұны Factcheck.kz сайтының мамандары 
да жоққа шығармайды. Сайт деректеріне назар аударсақ, фейктің 90 пайызы 
қарапайым әлеуметтік желі қолданушылары тарапынан туындайды. «Іші пысады, 
танымалдықты қалайды. Лайк, репост қажет. Көбі қаралым үшін әдейі істейді» 
(Қалмұрат, 2021).

Фейктің көбейіп кетуін технологияның дамуымен де байланыстырамыз. 
Себебі осы арқылы жалған мәлімет бірнеше минут ішінде қаншама адамға 
жетіп, санасына сіңіп, оның одан әрі дамуына әсер етеді. Бұл ақпарат мамандар 
тарапынан тексерілгенше «вирусқа» айналып жатқанын ешкім жоққа шығармайды. 
Деректерге қарсақ, пандемия кезінде фейктер саны күрт артқан. Мысалы, 2020 
жылы Google-да fake news терминін іздегенде шамамен 962 млн сілтеме берсе, 
2018 жылы ол небәрі 5 млн болған (Мушарова, 2021).

Factcheck.kz сайтының маманы Төлепберген Мәліков көпшіліктің фейкке 
сеніп, оны күрделі проблемаға айналдыруын халықтың сыни (критикалық) 
ойлау жүйесінің төмендегінен дейді. Оның айтуынша, мұндай ақпараттың шын, 
жалғандығы арнайы инструменттер арқылы тексеріледі. Көбінесе WhatsApp 
арқылы таралатындар фейк болып келеді, себебі олар ашық дереккөздерге 
негізделмеген. Сондай-ақ ресми мәліметтерге сүйенбей жазылатын ақпараттық 
мәтін де жеткілікті (Муратова, 2021). 

Ақпаратқа сұрныстың артуы бұқаралық ақпарат құралдарының ықпалын 
да күшейтті. Ақпарт көздері мен ақпарат ағымдары көлемінің ұлғаюы сенімсіз 
медиаөнімнің артуына әкелді.  Бір кездері ақпарат құралы – ең сенімді құрал 
ретінде халық игілігіне айналса, қазір бұл құндылығын әлсіретіп алды. 
Ақпараттық кеңістік үлкен проблемалы аймаққа айналды. Оған бірнеше себеп 
әсер етіп отыр.  Оның біріншісі, медиакеңістікте шынайы мен жалған ақпаратты 
ажыратудың қиынға соғуы. Екіншісі, ақпараттық кеңістікте тексерілмеген 
ақпаратты жариялауға тосқауылдың болмауы (қатаң ереженің жоқтығы).

Fake news терминінің өзіне зерттеушілер қаншама анықтама берген. Фейктің 
классификациясына да қазір әлем ғалымдары ерекше көңіл бөліп отыр. 

Ресей ғалымы Г. Акименко фейк жаңалықты мазмұнына қарай 4-ке бөліп 
қарастырады. 

Мақсатты дезинформация: қандай да бір мүдделерді көздеу мақсатында ойдан 
шығарылады. Мұндай ақпарат көбінесе тез сенетін, тексеруге онша құлықты емес 
топтарға бағытталады. 

Назар аудару үшін ойдан шығарылған фактілермен жазылатын жалған тақы-
рыптар. Мұны көп жағдайда беделі төмен басылымдар қолданады. Оқырмандар 
көбінесе мақаланың мазмұны тақырыпқа сәйкес келмейтінін тез түсінеді.

Вирустық хабарламалар. Әлеуметтік желілерде көптеген жаңа мақалалар, 
жазбалар жиі жарияланады. Оқырмандар мұндағы контентті тексеруге көп 
уақыт жұмсағылары келмейді. Негізгі әлеуметтік желілер бөлісуді, ұнатуды 
және жазылуды қалайтындықтан, контент жалған болса да, танымал жазбалар 
оқырмандар арқылы таралып жатады. 

Сатира. Мұндай жаңалықтар ағымдағы оқиғалар мен ақпараттарды жинап, 
оларды ойдан шығарылған мағынасыз деректермен араластырып береді.  Сатира 
көбінесе әлеуметтік мәселелерге назар аудару немесе саяси қателіктерді сынау 
үшін қолданылады. Бірақ мұндағы әзіл элементтері назар тыс қалуы мүмкін де 
кейбір фрагменттердің шындыққа айналу қаупі бар [https://youtu.be/L2jZY2qQ0Bg. 
Тәжірибе көрсетіп отырғандай, фейк жаңалықтарды тарату тетіктері де өте 
қарапайым: фейктер адамның эмоциясына қатты әсер етеді, сол арқылы адам 
психикасына әсер етіп, оны шұғыл тарату қажеттігі туындайды. Оқырман келіп 
жеткен «жаңа ақпаратты» алдымен жақындарына, достарына, әріптестеріне 
тарата бастайды. Психологтардың пайымдауынша, осылайша жаңағы адам 
фейктің ретрансляторына айналып шыға келеді. «Вирусты» өзінің жеке арнасы 
арқылы жаңындарының, ал жақындары болса басқа арналарға таратады. 
Осылайша «вирустық инфекция» арқылы ақпараттық байланыс орнайды. 
Зерттеуші Г.Акименконың пайымдауынша, fake news-тің оңай тарауының себебі 
– аудиторияға тез әсер етуі мен таралу механизмінің жеңілдігінде. Сонымен қоса, 
халыққа қандай да бір мәселе туралы ақпарат жеткіліксіз болғанда мұндай қауе-
сеттер тіптен танымал болып кетеді (https://stopfake.kz/kk/archives/4849, 2021: 17).

Ал бірқатар зерттеуші расталмаған ақпарат деңгейі бойынша фейк 
жаңалықтарды үш топқа бөліп қарастырады. 

Толықтай жалған ақпараттан тұратын жаңалық. Жақында әлеуметтік 
желілерде «Қазақстанда шет тілі және бірқатар пәндер бойынша Ұлттық 
Бірыңғай Тест өткізілмейді» деген ақпарат тарады. Біреулер мұны дәстүрлі 
фейк ақпарат деп десе, енді біреулері сенсациялық «жаңалық» ретінде 
қабылдады. 

Осы ақпаратқа байланысты stopfake.kz зерттеу жұмыстарын жүргізді. Сайт 
ақпараттары бойынша бұл жаңалықтың тарауына Ресей Білім министрлігінің 2021 
жылдың қаңтарында міндетті бірыңғай мемлекеттік емтиханнан шет тілін алып 
тастау туралы шешімі мен блогер Вера Афанасьеваның осы жаңалық бойынша 
жазған постынан алынған калька себеп болған. Фейкке байланысты Ұлттық 
тестілеу орталығы Instagram-дағы ресми парақшасына дереу материал жариялап, 
ақпараттың жалғандығын айтып, тек ресми ақпарат көздеріне сенуді ұйғарады 
(Суходолов, 2017: 14).

Екінші, ішінара жалған ақпараттан тұратын жаңалық. Мысалы, 3 қаңтар 
2022 күні мессенджерлерде Ақтауда болған митингіде қатысушыларға күш 
қолданып, мұзды шу шашылып, зардап шегушілер бар деген ақпарат тарайды. 
Мұндай фейк қоғам үшін қауіпті, себебі бұл жұртшылықтың үкіметке деген 
сенімсіздігін туғызып, ашу-ызасының ушығуына әкелуі мүмкін. 

Үшіншісі, оқиғалардың шынайы болмысын бұрмалайтын фейк жаңалықтар. 
Бұл контекстен алынған үзінділер немесе дәйексөздер болуы мүмкін. Мұндай 
ақпараттар аудиторияны алдап, адастыруы мүмкін, сол себепті олармен күресу 
де қиын.

Ресейлік ғалым А. Суходолов фейк жаңалықты сенімділік дәрежесіне қарай 
үш топқа бөліп көрсетеді. 

Бірінші топқа оның жалған екеніне ешкім күмәнданбайтын «жаңалықтарды» 
жатқызады. Оған мысал ретінде таң ата Жерге (мысалы, Оңтүстік Американың 
бір жерінде) бөгде планеталықтар шабуыл жасалғандығы туралы ақпаратты 
келтіреді. 

Екінші топқа деректердің ақиқаттығына күмән тудыратын «жаңалықтарды» 
жатқызады. Сондықтан аудитория сенімділікті арттыру үшін басқа дереккөздерінен 
ақпаратты тексеруге құлшыныс танытады.  

Үшіншісі, шындыққа қатты ұқсайтын ақпараттар кіреді. Оның сенімсіз екеніне 
аз ғана адам күмән келтіреді (Раманқұлова, 2022). 

Жаңалықтарда фейк өнімнің көбейіп келе жатқанын жоғарыда да атап өттік. 
Жалған ақпарат аудитория назарына бірінші ілінеді, өйткені көпшілік тексерген 
деректі емес, өздері қандай хабар күтсе, соны жедел таратуға тырысады. Бұл 
өз кезегінде көпшілік белгілі бір мінез-құлықтың қалыптасуына ықпал ететінін 
ескерсек, оқырман арасындағы үрей мен қорқыныштың шын мәнінде қандай 
екенін түсінудің өзі қиын.

Фейк ақпараттар Алматыдағы «Қаңтар оқиғасы» (қаңтар, 2022 ж.) кезінде де 
өрши түсті. Бірнеше күн бойы көпшілік интернеттің болмауынан жаңалықты тек 
телеарналар мен телеграм каналдардан алып отырды. Санаулы ғана сайтқа жұмыс 
істеуге рұқсат берілсе, соның бірі ― stopfake.kz болды. Өйткені мұндай саяси 
маңызы бар оқиғалар болғанда жалған деректердің ықпалының арта түсетіндігін 
жоғарыда атап өттік. Елдің күш құрылымдары: ұлттық қауіпсіздік, әскери және 
ішкі істер қызметкерлеріне байланысты сан түрлі ақпарат көбейді. Тәжірибе 
көрсетіп отырғандай, жалған ақпараттар үлкен аудиторияны қамтып отыр. 
Демек фейк жаңалықтар тұтынушы назарын аударып, қоғамдық пікір туғызуға 
әсерінің күшті екендігін түсінуіміз керек. Керек десеңіз адамдардың әлеуметтік 
әрекеттеріне бағыт-бағдар беретін ең күшті қаруға айналып отырғандығын да 
ғалымдар дәлелдеп отыр.

Шындыққа сай келмейтін жаңалықтар азаматтардың бейбіт өмір сүруіне қауіп 
төндіреді, наразылық әрекеттерге итермелеп, үрей мен агрессияны тудырады, 
мұның арты жаппай тәртіпсіздіктерге әкелуі мүмкін.

Ішкі істер тергеу департаментінің деректеріне сүйенсек, елдегі тәртіпсіздік 
пайдаланып, 43 шетелдік аккаунт жалған ақпарат таратқан. Олардың мақсаты 



INTERNATIONAL JOURNAL OF INFORMATION AND COMMUNICATION TECHNOLOGIES 2022. Vol. 3. Іs.3.

This work is licensed under a Creative Commons Attribution-NonCommercial-NoDerivatives 4.0
International License 

85

― «Қаңтар оқиғасынан» кейін ақпараттық соғысты одан сайын өршіте түсу. 
Ақпараттық шабуылдардың басым бөлігі елден тыс жерлерде жасалған (Тлеухан, 
2021).

Ал Бас прокуратура «Қаңтар оқиғасы» кезінде жалған ақпарат тарату фактісі 
бойынша 10 қылмыстық іс тергеліп жатқандығын айтады. Жалған ақпарат 
таратқан 1 адам қамауға алынса, екеуі үйқамақта отыр (Лосева, 2021).

Алматыдағы қантөгістен кейін whatsApp пен telegram желісінде Нұр-Сұлтан 
қаласы полицейлері митингіге шықты деген бейнеүзік таралады. Онда плакат 
көтерген бір топ ішкі істер қызметкерлерінің ұрандатып алаңда жүргенін 
байқайсыз. Алайда ІІМ бұл ақпаратты тексеріп, бейненің монтаждалып, арнайы 
дыбыстық эффектілер қойылғандығын анықтап, ресми мәлімдеме жасады. Ресми 
ақпарат atpress.kz және kaz.tengrinews.kz сайттарында жарияланды. Осындай 
мазмұндағы ақпараттар жетерлік. Осындай жаңалықтар арқылы фейктің әртүрлі 
сипатта болатынына көз жеткіздік. Сенсациялық сипатына байланысты мұндай 
ақпараттар қоғамның едәуір бөлігінің сұранысына ие болатыны сөзсіз. Объективті 
фактілерді ажырату кейбір жағдайларда қиынға соғуы да мүмкін. Сол себепті 
ең алдымен ақпарат көздеріне сын көзбен қарау, келіп түскен ақпаратты талдау, 
әртүрлі дереккөздербен салыстыра отырып, өзіндік қорытынды жасау – маңызды 
факторлар. 

Қортынды
Психолог Ержан Мырзабаевтың пікірінше, ақпарат жарысында шынайы 

мен өтірік ақпарат әрдайым жарысады «Өтірік айтып, өтірікті тарату оңай. Ал 
шындықты тарату үшін оны зерттеу керек, зерделеу керек, факт жинау 
керек, эксперттердің ойымен толықтыру керек» (Жалғасбаев, 2021). Бұл пікірді 
маман Елена Лосева да құптайды. Оның айтуынша, адамдар жалқау 
болғандықтан фейкке сенеді. Ештеңені тексергісі келмейді. Фейктер жедел, әрі 
әсерлі болады. Адамдардың құпия нәрсеге араласқысы келеді. Сол себепті 
жұртшылық арасында сапа гигиенасын қамтамасыз етіп, миға қандай ақпарат 
қабылдайтынымызды ойлауымыз керек (https://informburo.kz/novosti/v-
kazaxstane-s-nacala-pandemii-zaveli-104-ugolovnyx-dela-po-rasprostraneniyu-
feikov-87-iz-nix-prekrashheno, 2021).

Ал KZ-CERT жетекшісі Е.Жалғасбаев кибергигиена — бұл ақпараттық 
технологиялар әлеміндегі қауіпсіздігіміздің негізі екендігін алға тартады. Ол 
да осы гигиенаны сақтауға шақырады (https://informburo.kz/novosti/v-
kazaxstane-s-nacala-pandemii-zaveli-104-ugolovnyx-dela-po-rasprostraneniyu-
feikov-87-iz-nix-prekrashheno, 2021). 

Мамандар пікіріне сүйенер болсақ, адамдарды фейк ақпаратпен бөліскені 
үшін жазалау керек. Жазалау деңгейін күшейтпейінше жалған деректерге 
тосқауыл қою мүмкін емес. Бұған тұрмыстың деңгейде емес, мемлекеттік 
деңгейде ықпалды күшейту қажет. Деректерге назар аударсақ, пандемия 
басталғаннан бері елімізде фейк ақпарат тарату бойынша 104 қылмыстық іс 
қозғалып, оның 87-сі тоқтатылған. 12 қылмыстық іс қаралымда, ал сотқа 
жеткен 5 іс бойынша үкім шығарылған.

